«Қазақ философиясы» интернет қауымдастығының тұжырымдамасы (бағдарламасы)

«Қазақ философиясы» интернет қауымдастығы – шет елдік философтармен ғылыми дискурстар орната отырып, отандық философтардан құралған қазақ философиясының өзекті теориялық және тәжірибелік мәселелерімен шұғылданатын ресми өкілетті емес, коммерциялық мақсатты көздемейтін заңды түрде тіркелген  ерікті қоғамдық ұйым болып табылады. 
Оның мүшелігіне өту азаматтардың ділі, тілі, діни сенімі, жасы, атақ-дәрежесі, жынысы, тұрғылықты жері, ұлты, нәсілі, базалық білімі  т.б. қарамастан өз өтініштері бойынша қабылданады және ерікті түрде мүшеліктен босай алады.  Мүшелік жарна төленбейді. Бірақ қажет болған жағдайда ерікті төлемдер бойынша қауымдастықтың қызметін жандандыру мақсатында жұмсалатын тұрақты немесе уақытша қорлар құрылуы мүмкін. 
Қауымдастық мүшелері арасында  ғылым этикасының талаптары қатаң сақталады.
Ұйымның жұмыстары ерікті түрде құрылған әр түрлі топтар, шағын топтар, зерттеу мәселелерінің жіктелуіне байланысты қанаттар құру бойынша да қызмет етуі мүмкін. Олардың жасалған жұмыстарын қоғамдастық мүшелері арасында кезекті отырыстарда талқылаудан өтеді.
Қоғамдастық мүшелерінің арасында ғылыми ынтамақтастық пен этикалық талаптар сақталады және ол өзара ықпалдастық арқылы да жүзеге асады.  Ұйым мүшелері арасында арандатушылық (провакаторлық), керітарпалық, қызғаныштық т.б. мінез-құлықтарға жол берілмейді. 
Құрылған стратегиялық жоспарлары мен атқарылған қызметтері бойынша ұйым мүшелері бірлесе, ақылдаса отырып шешімдер шығарады (ол қажет болған жағдайда дауыс беру арқылы мақұлданады). 
Қойылған мақсаттар мен міндеттер, ұйымның жұмысының жүру барысы туралы ұйымның әрбір мүшесі өзінің ойы мен пікірін  еркін білдіруге құқылы. Бірақ саяси және діни радикалды сипаттағы, діни, гендерлік, жас ерекшеліктік дискриминациялау бағытындағы пікірлер мен  тұжырымдар, ұлттық құндылықтарымызға сай келмейтін кереғар  ұстанымдар, қауымдастық тарапынан қабылданбайды. 
Бірақ ондай пікірлер ұсынылған жағдайда автор оны өз жауапкершілігіне алады, қауымдастық оған қолдау білдірмесе (жеке жағдайларда білдірсе де) аталған ұйым автордың жеке көзқарастарына жауап бермейді. 
«ҚФ» ИҚ мүшелерінің келісімімен жеке мүшелеріне қызметіне орай (ресми құжаттық негізі жоқ)  арнайы мадақтаулар ұсыну да көзделген.

Ұйымның мақсаты – Ұлттық философияны одан әрі зерттеуді жалғастыра отырып, өзара пікірталас аясында ұлттық идеяны негізіндегі  теориялық тұжырымдамаларды құрылымдап, оны отандық және әлемдік ғылыми философиялық дискурс аясына ұсыну.
Ұйымның теориялық және тәжірибелік міндеттері мен негізгі қызметі:  
- қазақ философиясын әлемдік философияның бір бөлігі ретінде таныта түсу; 
- қазақ философиясын зерделеу барысында жалпы философиялық мәселелерді де тыс қалдырмай оларды талқылаудан өткізу;
-  философиялық ойлау мәдениеті негізінде пікірталастар арқылы отандық философтардың креативті, продуктивті, эвристикалық, сыни ойлауына ықпалдасып, сын және өзара сынды дамыту;
- «ҚФ» ИҚ қызметтерін ақпараттық желілер мен дәстүрлі БАҚ-тар арқылы  демонстрациялау (пиар, хайп т.б. жасау көзделмейді); 
- Қауымдастықтың өткізілген шараларын, атқарып отырған басқа да қызметтерін ақпараттық желілер арқылы көпшілікке құлағдар ету; 
- философиялық пәндер мен қазақ философиясын оқыту әдістемесін үнемі жетілдіріп отырудың көптүрлі баламалық үлгілерін ұсыну, Қазақстандық білім беру аясында осы пәндер негізінде ТОБ, ОБ-тарды жаңартып отыруға ұсыныстар жасау;
- «ҚФ» ИҚ мүшелерінің ғылыми еңбектерін Scopus, Tomson Reuters сынды шет елдік басылымдарға жариялануын ұйымдастыру мен корпоративті ықпалдасуды арттыру;
- әлемдік және еліміздегі әр түрлі саяси-әлеуметтік, мәдени-рухани үрдістерге қажет болған жағдайда философиялық тұрғыдан пікірлерін білдіріп отыру, бірақ ұйым саясиланған сипат алмайды (саяси ұйым емес). 
- Ұлттық бірегейлікті одан әрі нығайта түсу мақсатында ұлттық идея аясында белсенді қызмет атқару және осы арнадағы  басқа да ақпараттарды сынау немесе қолдауға мүмкіндіктер алады. 
- кезең-кезеңмен циклды түрде таңдалған тақырыптар мен өзекті мәселелер аясында оф-лайн, он-лайн түрінде вебинарлар өткізіп тұру; 
- жақын және алыс шет елдік философтармен ресми емес болса да «ҚФ» ИҚ-мен орталықтандырылған негізде ынтымақтастық орнату, олармен тәжірибелер алмасу;
Осындай мақсат, міндеттер аясындағы жасалып жатқан жұмыстарды орталық желі арқылы (группа) қауымдастық мүшелеріне хабардар етіп отыру т.б.  
Сондай-ақ, қазақ философиясына қатысты дайындалған және жалпы ғылыми ғылыми жұмыстарды автордың өз рұқсатымен қажет болған жағдайда талқылаудан өткізіп отырады. 
Сонымен қатар, қазақ философиясына қатысты жазылған еңбектерін қоғамдастық мүшелерінің авторлары арнайы каталог құру мақсатында  қоғамдастыққа хабардар етіп отыру тиіс.  

	Атқарылатын жұмыстар
	мерзімі
	Жауапты адамдар

	1
	Қазақ дүниетанымына тән ұғымдар мен түсініктер бойынша философиялық сөздік құрастыру
	2021-2022
	

	2
	Әлемдік философиялық терминдерді қазақша мағынада біріздендіру және оның нұсқасын дайындау
	2021-2022
	

	3
	Қазақ философиясы жайындағы таңдаулы еңбектердің ұжымдық монография негізіндегі бірнеше сериясын дайындау және оны ағылшын тіліне аударып, әлемдік ғылыми аренадағы  электронды кітапханаға, сайттарға енгізу
	2021-2022
	

	4
	Жақын және алыс шет елдік ғылыми қауымдастықтармен, жеке ғалымдармен байланыс орнату, талаптанған мүшелердің олардың ғылыми жобаларына қатынасуын қамтамасыз ету
	Үздіксіз, жылдар бойы
	

	5
	Философияны және қазақ философиясын арнаулы орта және жоғары оқу орындарында оқытудың бірнеше баламалық әдістемелік нұсқаулықтарын дайындау, оның видеолекция форматындағы үлгісін басқа да сайттарға тарату
	2021-2022
	

	6
	Философия мамандығында оқылатын пәндердің қазақша оқу құралдарын дайындау және оларды жаңартып отыру
	Үздіксіз, жылдар бойы
	

	7
	Жақын және алыс шет елдердің ғылыми философиялық қауымдастықтарының вебинар, семинар, тренингтеріне, конференцияларына қауымдастық атынан өкілдердің қатысуы т.б. 
	Үздіксіз, жылдар бойы
	

	8
	Қазақ философиясына қатысты бұрын-соңды жазылған еңбектердің тізімі мен мәтінін қамтитын, үнемі жаңаларымен толықтырылып отыратын  электронды нұсқада  кітапхана қорын жасақтау және оны арнайы сайтқа орналастыру
	Үздіксіз, жылдар бойы
	

	9
	Философия ғылымынң қазақи ғылыми стилін (жазу мәнерін) үнемі жетілдіріп отыру (оңтайлы пайдаланылатын ғылыми сөздерді авторлықты сақтай отырып енгізуді ұсыну)
	Үздіксіз, жылдар бойы
	

	10
	
	
	



Қаржыландыру көздері: тегін (ақысыз) немесе мемлекет ұсынған ғылыми жобалар мен демеушілер т.б. болуы мүмкін.

